
Të nderuar anëtar të Bordit, 
 

Pavarësia e autoriteteve rregullatore të energjisë është një element 
thelbësor i qeverisjes së mirë të tregjeve të energjisë në Komunitetin e 
Energjisë. Autoritetet shtetërore përkatëse pritet të parandalojnë dhe, 
nëse është e nevojshme, të dënojnë aktet e agresionit fizik ose frikësimit 
që dëmtojnë vendimet e autoritetit rregullator të bazuara në prova, 
drejtësi dhe parime ligjore. 
 

 

Hapja e tregut me pakicë dhe reflektimi i kostos së tarifave janë elementë 
thelbësorë të legjislacionit të Komunitetit të Energjisë, siç përcaktohet në 
Direktivën për Energjinë Elektrike dhe Rregulloren për Energjinë Elektrike. 
Hapat e ndërmarrë nga Zyra e Rregullatorit për Energji për këtë qëllim janë 
të rëndësishëm jo vetëm për ruajtjen e qëndrueshmërisë financiare të 
sektorit të energjisë, por edhe për promovimin e sigurisë afatgjatë të 
energjisë në përputhje me legjislacionin e Komunitetit të Energjisë, në 
veçanti: 

 

1. Neni 27 i Direktivës për Energjinë Elektrike (Shërbimi Universal) 
parashikon që konsumatorët familjarë dhe ndërmarrjet e vogla (me 
më pak se 50 të punësuar dhe qarkullim nën 10 milionë euro) 
gëzojnë të drejtën e shërbimit universal, duke i mundësuar 
Rregullatorit të zbatojë mekanizma specifikë për kushtet e furnizimit 
të këtyre konsumatorëve. 

2. Neni 59 i Direktivës për Energjinë Elektrike (Detyrat dhe 
kompetencat e autoriteteve rregullatore) thekson se autoritetet 
rregullatore duhet të përcaktojnë në mënyrë të pavarur tarifat bazuar 
në kritere objektive, pa ndikime të paarsyeshme, për të siguruar një 
sistem të fortë dhe të qëndrueshëm energjetik.  

3. Neni 18 i Rregullores për Energjinë Elektrike (Taksat për qasje në 
rrjete, përdorimin dhe përforcimin e rrjeteve) përcakton se tarifat 
duhet të vendosen në një mënyrë që reflekton koston, duke siguruar 
efikasitet, sinjale për investime dhe qëndrueshmëri financiare, 
njëkohësisht duke promovuar transparencën dhe drejtësinë. 

 

Është po aq e rëndësishme që konsumatorët në nevojë dhe ata më të 
cenueshëm në aspektin energjetik të mbrohen dhe, aty ku është e 
nevojshme, të mbështeten nëpërmjet skemave të synuara mbështetëse. 
Neni 28 i Direktivës për Energjinë Elektrike (Konsumatorët në nevojë) 
thekson nevojën për të mbrojtur ata që janë më të rrezikuar nga varfëria 
energjetike përmes skemave të synuara mbështetëse. Kjo përfshin sigurimin 
e qasjes në energji të përballueshme dhe zbatimin e mekanizmave për të 
parandaluar shkyçjet e energjisë për familjet në nevojë.

 

 

 
* Ky emërtim është pa paragjykime për qëndrimet mbi statusin dhe është në përputhje me Rezolutën e KB-së 1244/1999 dhe Opinionin e 
Gjykatës Ndërkombëtare të Drejtësisë mbi shpalljen e pavarësisë së Kosovës. 

Neni 60 i Direktivës për Energjinë Elektrike (Vendimet dhe ankesat) kërkon 
që Kosova* të sigurojë që palët e prekura të mund të apelojnë vendimet 
rregullatore tek një organ i pavarur kombëtar. Përveç kësaj, legjislacioni i 
Kosovës* u mundëson palëve të interesit të shprehin shqetësimet e tyre 
përmes kanaleve ligjore, siç janë konsultimet publike ose përfshirja e palëve 
të interesit. 

 

 

Prandaj, Sekretariati nxit palët e interesit që të përfshihen në dialog 
konstruktiv me Zyrën e Rregullatorit për Energji në përputhje me 
legjislacionin evropian në fuqi. 

 

Me respekt, 
 

 

 

 

Artur Lorkowski  

Drejtor 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

* Ky emërtim është pa paragjykime për qëndrimet mbi statusin dhe është në përputhje me Rezolutën e KB-së 1244/1999 dhe Opinionin e 
Gjykatës Ndërkombëtare të Drejtësisë mbi shpalljen e pavarësisë së Kosovës. 

